
				ଏହି ପୃଷ୍ଠାଟି ବୈଧ ହୋଇସାରିଛି
(୯)




ୟେତେବେଳ ଯାୟେ° ମାଗୋ ପଢ଼ିତ ନଗଲ; 

ଗୁରୁ ଚଳୁଛନ୍ତି ୪୩ ବେଗ୪୪ କରି ଯିବା ଚାଲ ଗୋ ।୭୨ । 

ମୋଣୋହୀ ୪୫ ସାରି ଗୋ ମାୟେ ଚଳିଯିବା ଖରେ । 

ଅପୂର୍ବ କୁମର ଅଛୁ ଗୁରୁର ସଂଗରେ ଗୋ । ୭୩ । 

ଶୁଣିଣ କୁମାରୀ ଯେ ହସ୍ତରେ ଝଡ଼ି ଘେନି, 

ଚାଟଶାଳୀ ପୁରେ ଯାଇ ମିଳିଲେ ତରୁଣୀ ଯେ ୪୬ । ୭୪ । 

କୁମରକୁ ୪୭ ଦେଖିଲା ନବୀନ କାମ ପ୍ରାୟେ । 

ମଦନ ଆରତେ କମ୍ପେ ୪୮ ଅଥିର ତା କାୟେ ଯେ । ୭୫ ।

ମନେ ମନେ ପୁଣି ରାମା କରଇ ବିଚାର । 

ମୋହୋରି ସାଦ୍ରିଂଶ୪୯ ଆସି ମିଳିଲାକ ବର ଯେ । ୭୬ ।

ଇଚ୍ଛାୟେଂ ବରିବି ବୋଲି ମନେ କଲା ଇଚ୍ଛା । 

ସିଦ୍ଧକର ୫୦ ଧାତା ୟେ ମୋହୋର ମନବାଞ୍ଛା ହେ । ୭୭ ।

ୟେତେ ବୋଲି ଇଚ୍ଛାବତୀ ପଢ଼ିଣ ବସିଲେ । 

ଶ୍ରୀ୫୧ ଆଦେବୀ ଲେଖିଣ ଗୁରୁଂକୁ ମାନ୍ୟ କଲେ ହେ ।୭୮। 

ମନବାଞ୍ଛା ସିଧ ହଉ ବୋଲିଣ ବୋଇଲେ । 

ଚାଟକୁ ସଂଗତେ ଘେନି ପଢ଼ିଣ ବସିଲେ ହେ । ୭୯ ।





୪୩ । ଚଳୁଛନ୍ତି = ବିରକ୍ତ ହେଉଛନ୍ତି । ୪୪ । ବେଗକରି = ଶୀଘ୍ର ।

୪୫ । ଶୁଦ୍ଧପାଠ ମଣୋହୀ ଅର୍ଥାତ୍ ରାଜ ପରିବାର ଭୋଜନ ।

୪୬ । ଗୋ (ପୋଥିପାଠ) କିନ୍ତୁ 'ଯେ' ହେବା ସଙ୍ଗତ ।

୪୭ । କୁମକୁ (ପୋଥିପାଠ) ।୪୮। କମ୍ବେ (ପୋଥିପାଠ)

୪୯ । ସଦୃଶ ଅର୍ଥରେ ବ୍ୟବହୃତ ।

୫୦ । ପୋଥିରେ ଏହି ପଦଟି ‘ୟେ ମୋହୋର ମନବାଞ୍ଛା ସିଦ୍ଧକର ଧ ତାହେ' ବୋଲିଅଛି । ୫୧ | 'ଶ୍ରୀ' ଶବ୍ଦ ଲକ୍ଷ୍ମୀ ଓ ସରସ୍ୱତୀ ଅର୍ଥରେ ବ୍ୟବହୃତ ହୁଏ ।

